
ZAJEDNIČKA KOMISIJA ZA 
ODBRANU I SIGURNOST BiH

Zajednička komisija, kao prvo zajedničko radno tijelo 
oba doma Parlamentarne skupštine BiH,  osnovana je u 
novembru 2003.godine. 
Komisija ima 12 članova, po šest iz svakog doma.
Radom Komisije rukovodi predsjedavajući koji ima dva 
zamjenika i oni su pripadnici tri konstitutivna naroda.
Potreba za osnivanjem i početak rada Komisije vezani 
su, prije svega, za formiranje jedinstvenih Oružanih 
snaga BiH, a potom i za osnivanje drugih državnih insti-
tucija iz sigurnosnog sektora. 
Demokratski parlamentarni nadzor nad odbrambenim i 
sigurnosnim sektorom bio je neophodan uslov za pro-
cese koji  su uslijedili i odvijaju se na putu priključenja 
Bosne i Herecgovine u NATO i EU integracije.
Komisija je dala značajan doprinos i otvorila put dru-
gim parlamentarnim radnim tijelima pokazajući svojim 
primjerom način djelovanja u oblasti demokratskog pa-
rlamentarnog nadzora. 
Komisija sarađuje sa svim institucijama iz odbrambeno-
sigurnosnog sektora u BiH, kao i međunarodnim orga-
nizacijama i institucijama, a posebno s NATO-om, Misi-
jom OSCE-a, UNDP-a, EUPM-a, DCAF-a i dr.

Nadležnosti Komisije definirane su poslovnicima do-
mova PSBiH, kao i određenim zakonskim odredbama 
u oblasti odbrane i sigurnosti. U skladu s navedenim 
propisima, Komisija je nadležna za:

-razmatranje i praćenje provođenja odbrambene i si-
gurnosne politike BiH,

-razmatranje zakona iz oblasti odbrane i sigurnosti 
BiH,

-razmatranje izvještaja, informacija  i drugih akata 
Ministarstva odbrane BiH, Ministarstva sigurnosti BiH 
i drugih izvršnih tijela  koja se bave pitanjima odbrane 
i sigurnosti, kao što su: Državna agencija za istrage i 
zaštitu (SIPA), Granična policija BiH, NCB Interpol 
BiH, Služba za poslove sa strancima, Centar za ukla-
njanje mina (BHMAC), s posebnim osvrtom na planove 
vezane za strukturu i statusna pitanja Oružanih snaga 
BiH, uvoz-izvoz oružja i vojne opreme, borbenu gotovost, 
vojne vježbe te međunarodne operacije podrške miru. 
Nakon razmatranja ovih akata, Komisija izvještava do-
move PSBiH,

-razmatranje budžeta  institucija odbrane i sigurnosti 
BiH i njihovog izvršenja, kao i revizijskih izvještaja o 
finansijskom poslovanju  ovih institucija,

-razmatranje pitanja saradnje BiH s UN-om, Misijom 
OSCE-a i drugim organizacijama iz odbrambeno-si-
gurnosnog sektora,

-ostvarivanje saradnje s nadležnim parlamentarn-
im komisijama bh. entiteta, drugih država, kao i 
međunarodnim organizacijama i tijelima iz odbra-
mbeno-sigurnosnog sektora,

-razmatranje svih drugih pitanja iz oblasti sigurnosnog 
sektora BiH.

